
Dje pérfundoi afati ligjor pér verifikimin e plotésimit té kushteve nga kandidatét pér Prokuror
té Pérgjithshém. Pér kété arsye Késhilli i Larté i Prokurorisé ka thirrur mbledhjen plenare me
objekt “Shqyrtimin e dokumentave té dorézuara nga kandidatét dhe nga institucionet
pérkatése pér verifikimin e plotésimit té kushteve ligjore nga kandidatét pér Prokuror té
Pérgjithshém té€ Republikés s¢ Shqipérisé”. Kandidatét tashmé kané dorézuar dokumentet e
nevojshme pér verifikimin e plotésimit té kushteve ligjore pér garén pér Prokuror té
Pérgjithshém té Republikés sé Shqipérisé.

Kryetari i KLP, Gent Ibrahimi u shpreh se do pritet derisa té pérfundojé vettingu pér
kandidatin Cela pér vlerésimin e plotésimit té kritereve nga ana e kandidatéve.

Né fillim t€ mbledhjes kreu i KLP Gent Ibrahimi u shpreh se: “Né rregulloren ge miratuam né
datén 19 mars ne morém njé vendim té réndésishém, né disa nene té késaj rregulloreje ne
shprehem vullnetin e KLP qé ata kandidaté gé jané ende ne proces vettingu nuk do té
shqyrtohen derisa té pérfundojé ky proces. Mé konkretisht zoti Olsian Cela &shté shortuar nga
KPK dhe kané filluar procedurat pér rivlerésimin e zotit Cela. Né datén 8 maj 2019 ne i
dérguam njé shkresé KPK ku i kérkuam pérshpejtimin e procedurave té rivlerésimit té zotit
Cela. Sidogofté sot pérfundon afati pér shqyrtimin e kandidaturave ende nuk ka pérfunduar
procesi i rivlerésimit pér zotin Cela. Sot jemi té detyruar té shtyjmé afatin dhe projekt
vendimin i cili propozon shtyrjen e afatit pér kushtet ligjore derisa té pérfundojé procesi i
rivlerésimit pér Olsian Celan”.

Nga anétarét e pranishém u sugjerua se termi “shqyrtim” pér kandidatét nuk ishte 1 duhuri,
prandaj u ra dakord se termi mé i sakté do ishte ai i “administrimit” t& t&€ dhénave t&
kandidatéve. Vendimi u miratua unanimisht nga anétarét e KLP.

